
Sɩd-kõt ka bak n be sẽka a dĩinẽ wã, t'a sã n pa paam
zɩɩm sẽn yaa haraam

Yii a ɭbn ʿƲmar nengẽ, (Wẽnd yard be b yiibã yĩnga), a yeelame: Wẽnd Tẽn-tʋʋmã (Wẽnd
pʋʋsg la A tɩlgr be a yĩnga) yeelame: «Sɩd-kõt ka bak n be sẽka a dĩinẽ wã, t'a sã n pa

paam zɩɩm sẽn yaa haraam».
[Naṣʋn Ṣahɩɩhʋn (Gom-sikdem sẽn manege)] [A Al-Bʋẖaariy n togs-a]

Nɑbiyɑɑmã (Wẽnd pʋʋsg lɑ A tɩlgr be ɑ yĩngɑ) kõo kibare, tɩ muumin ka bak n be yaleng
pʋgẽ, a tʋʋm sõmsã pʋgẽ, la a sẽn tẽed yolsgã la Wẽnd yaafã wã la A bas-tɩ-loogã halɩ t'a wa
tʋg n kʋ ninsaala kʋʋb sẽn yaa haraam, wakat-kãngã, a tʋʋmã lebga sẽk ne-a, bala a ka tõe
n tʋm tɩ yẽd kʋʋbã yellã la zũnuub kãsengã ye.

